
Хадаас 

”Хэн нэг нь Миний араас дагахыг хүсвэл тэр нь өдөр бүр 
өөрийгөө үгүйсгэн, загалмайгаа авч Намайг дага.” Лук 

Есүсийн захиж үлдээсэн бидний сайн мэдэх эдгээр үгсийг өдөр бүр дагах, хэрэгжүүлэх 
яагаад хэцүү байдаг вэ? Загалмай бол Есүст ямар ч тайвшрал, амралт өгөөгүй үхлийн 
хэрэгсэл байсан гэдгийг бид мэддэг. Мөн Есүс Өөрийн хүслээр загалмайг сонгосон 
гэдгийг ч бид мэддэг. Хэн ч Түүнийг хүчлээгүй.  
 
Загалмайн үхэл нь Есүсийн удирдаж чадахааргүй нөхцөл байдал биш харин “өдөр бүр 
загалмайгаа үүрэгтүн” гэж бидэнд хэлэгдсэнчлэн энэ нь Түүний гаргасан шийдвэр байсан 
юм. Өдөр эхлэх бүрт бид Эзэнд ямар ч төлөөс гарсан хамаагүй Түүний хүслийн дагуу 
үйлдэхийг хүсэж байгаагаа илэрхийлдэг хэдий ч чин сэтгэлээсээ хүлээн авсан 
загалмайгаа өдрийн турш алхахдаа хаа нэгтээ гээчихсэнээ орой нь анзаардаг.  
 
Христ эцэс хүртэл нь тэвчиж, замаа дуусгасан байхад бидний загалмай яагаад ийм хэцүү 
байгаа юм бол? Христийн үүрсэн загалмайд биднийхд  байдаггүй юу байсан бэ?  
Хадаас.  
 
Есүс загалмай дээр цэргүүдээр хөл, гар руугаа хадуулахад цоо шинэ утга илэрхийлэгддэг. 
Энэ нь зүгээр нэг хүнд ачаа эсвэл үхлийн бэлэг тэмдэг байгаагүй юм.  Харин энэ үйлдэл 
нь өөрөө бодит үхэл байсан. Хадаасууд тийм том байгаагүй ч үхэлд хүргэхэд хангалттай 
байсан. Тэгэхээр загалмай зүгээр үүрч зөөхөд зориулагдсан биш юм байна. Харин 
загалмай дээр хадах зориулалттай.  
 
Есүсийн хадуулсан хадаасууд жижиг байсан ч Түүнийг маш их өвтгөж байсан.  Танд өдөр 
бүр сорилт мэт ирдэг гурваас дөрвөн “хадаас”-ыг та анзаарч байсан уу? Тэд хоромхон 
зуур болоод өнгөрөх ч бидний шийдвэрийг шаарддаг үйл явдлууд байдаг. Үүнд ажилдаа 
явж байхад урдуур дайрсан жолоочид дэлбэртлээ уурлахгүй байх, цаг давчуу яарч 
байсан ч хэн нэгэнд туслах, хэдий цаг, мөнгө болон албан тушаал золиослох байсан ч 
шударга байх, таны зөв гэж бусад хүмүүс хэлсэн ч өөрийн арга замд найдахгүй байх гэх 
мэт орно.  
 
Бидний дуулгавартай байдал Христийн бурханлаг байдал мэт байх хэрэгтэй. 
Дуулгавартай байдал нь загалмайн хадаасанд “за” гэж хэлж буй хэрэг. Маш энгийн 
бөгөөд маш хэрэгцээтэй.  
 
Өнөөдөр өөрийн загалмайг үүрэхдээ хадаасаа бүү мартаарай.  


